
	1.ՀՀ ֆինանսների նախարարություն
	28.02.2022թ.

	
	N 01/8-2/3307-2022

	      ՀՀ ֆինանսների նախարարությունը քննարկել է Ձեր 16.02.2022թ. NԳՍ//3621-2022 գրությամբ ներկայացված՝ «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծով նախատեսվում է ՀՀ սեփականություն հանդիսացող քաղաք Երևան, Կոմիտասի պողոտա 37 հասցեում գտնվող անշարժ գույքից 175.26 քառ. մետր մակերեսով կիսանկուղային հարկի տարածքը հետ վերցնել «Երևանի հեծանվասպորտի մարզադպրոց» ՀՈԱԿ-ից և անժամկետ, անհատույց օգտագործման իրավունքով ամրացնել «Երևանի Րաֆֆու անվան հ. 36 հիմնական դպրոց» ՊՈԱԿ-ին։
Հաշվի առնելով Նախագծի 3-րդ կետի բովանդակությունն ու «Նորմատիվ իրավական ակտերի մասին» օրենքի 12-րդ հոդվածի 1-ին մասը՝ հայտնում ենք, որ անհրաժեշտ է նախագծի վերնագիրը խմբագրել՝ այն համապատասխանեցնելով իրավական ակտի բովանդակությանը:
	Ընդունվել է: Կատարվել է համապատասխան փոփոխություն:

	2. ՀՀ կադաստրի կոմիտե
	16.02.2022թ.

	
	N ՍԹ/1536-2022

	Ի պատասխան ՀՀ տարածքային կառավարման և ենթակառուցվածքների նախարարության 2022 թվականի փետրվարի 16-ի N ԳՍ//3621-2022 գրության՝ հայտնում ենք, որ «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:
	Ընդունվել է ի գիտություն:


	3. Երևանի քաղաքապետարան
	02.03.2022թ.

	
	N 01/07-20918

	 Ձեր 16.02.2022 թվականի N 3576-2022 գրությամբ ներկայացված «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ դիտողություններ ու առաջարկություններ չկան։
Միաժամանակ կից ներկայացվում է «Երևանի հեծանվասպորտի մարզադպրոց» ՀՈԱԿ-ի պետական ռեգիստրի և անշարժ գույքի նկատմամբ իրավունքների պետական գրանցման վկայականների պատճենները:
	Ընդունվել է ի գիտություն:

	4. ՀՀ կրթության, գիտության, մշակույթի և սպորտի նախարարություն
	18.04.2022թ.

	
	N 01/20.1/8530-2022

	Ի պատասխան Ձեր 08.04.2022թ. հ. ԳՍ//8556-2022  գրության՝ հայտնում եմ,որ ՀՀ կրթության, գիտության, մշակույթի և սպորտի նախարարությունը «Տարածք հետ վերցնելու, անհատույց օգտագործման իրավունքով ամրացնելու և Հայաստանի Հանրապետության կառավարության 2015 թվականի փետրվարի 26-ի N 175-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ ու առարկություններ չունի:
	Ընդունվել է ի գիտություն:

	5. ՀՀ վարչապետի աշխատակազմի իրավաբանական վարչության կողմից եզրակացությունը
	04.04.2022թ.

	
	N 02/16.11/10373-2022

	Նախագծի 3-րդ կետով նախատեսվում է ուժը կորցրած ճանաչել ՀՀ կառավարության 2015 թվականի փետրվարի 26-ի N 175-Ա որոշման հավելվածի 6-րդ տողը։ Սակայն հարկ է նշել, որ նշված որոշման հավելվածի համապատասխան տողը ուժը կորցրած ճանաչելը որևէ իրավակարգավորիչ նշանակություն չունի, ուստի կարծում ենք՝ նախագծով առաջարկվող դրույթը վերանայման կարիք ունի:
	Չի ընդունվել, քանի որ ՀՀ կառավարության 2015 թվականի փետրվարի 26-ի N 175-Ա որոշման հավելվածի 6-րդ տողն ուժը կորցրած չճանաչելու դեպքում   կառաջանա տարակարծություն, քանի որ փաստացի կգործի երկու հավասար իրավաբանական ուժ ունեցող իրավական ակտ, համաձայն որոնց նույն տարածքն անհատույց օգտագործման իրավունքով տրամադրված կլինի երկու տարբեր կազմակերպությունների։ Ելնելով վերոգրյալից, ինչպես նաև իրավական ակտերի ինկորպորացման նպատակով՝ անհրաժեշտ է ուժը կորցրած ճանաչել նշված տողը: 

	6. ՀՀ ֆինանսատնտեսական նախարարական կոմիտեի նիստի արձանագրություն 
	07.06.2022թ.

	
	թիվ ԿԱ/162-2022

	Կետ. 3. Տալ դրական դիրքորոշում՝ պայմանով, որ Վարչապետի աշխատակազմի իրավաբանական վարչության պետ Հայկ Կեսոյանի առաջարկությանը համապատասխան՝ կխմբագրվի Որոշման նախագիծը՝ հանելով 3-րդ կետը, և վերջնական տարբերակը կներկայացվի Կառավարության առաջիկա նիստի քննարկմանը։

